
śrīmadvēdāntarāmānujamunikaruṇā -
labdha vēdāntayugmaṃ

śrīmacchrīvāsayōgīśvara gurupadayō -
rarpitasvātmabhāram Á

śrīmacchrīraṅganāthāhvayamunikṛpayā
prāptamōkṣāśramaṃ taṃ

śrīmadvēdāntarāmānujamunimaparaṃ
saṃśrayē dēśikēndram Á Á

abdē’smin vibhavē vivasvati gatē
mīnaṃ chadē pāṇḍarē

pañcamyāṃ mṛgalakṣmaṇō mṛgaśirō -
nakṣatrayuktē dinē Á

śrīmacchrīnidhiyōgivaryakaruṇā -
saṃprāpta sarvārthakaḥ

śrīmadvēdavataṃsalakṣmaṇamuniḥ
śrī raṅganāthaṃ yayau Á Á 1 Á Á

vibhavābdē jhaṣē śuklapañcamyāṃ vidhuvāsarē Á
vēdāntalakṣmaṇamuniḥ svācāryacaraṇāvagāt Á Á 2 Á Á

śrīpatēḥ karuṇā lōkaduḥkhanīhārabhānubhā Á
avyādvēdaśirō rāmānujākhya gururūpiṇī Á Á 3 Á Á
matarakṣaṇadattamatiḥ yatipatisandiṣṭamārgapānthāgryaḥ Á
kumatigirikuliśarūpō rakṣatu nigamāntalakṣmaṇākhyaguruḥ Á Á 4 Á Á
tē guṇāḥ śīlavātsalyasāmyādayaḥ

prāpya sarvēśvaraṃ yē svasattāṃ yayuḥ Á
prāpuradyāśritāstaṃ guruṃ pūrvatō -

’pyunnatiṃ tēna saṃprēṣitaṃ bhūtalē Á Á 5 Á Á
vēdayugmavilasatsudhīrguruḥ

jñānaśīlayutavṛtta śēvadhiḥ Á
sampradāyaparirakṣaṇakṣamaḥ

śiṣyabṛndamavasātkṛpānidhiḥ Á Á 6 Á Á
dānajitakāmadhēnuḥ kāruṇyasudhākalānidhirbhaumaḥ Á
jayati gururasmadīyō jaitrarathō yatirājarājavīthyām Á Á 7 Á Á
tamōguṇavimōhitaṃ kalitapāpajātaṃ sadā

kadadhvagamasāravāṅmanasapaṅkilaṃ saṅkulam Á
vikatthana vidūṣitaṃ vibudhagarhitaṃ mānavaṃ

rirakṣipati kaḥ pumānakhiladādṛtē dēśikāt Á Á 8 Á Á
rājīvō vēdayugmāvanakṛtadhiṣaṇaḥ

kūrmarūpaḥ śritānāṃ
kōlō vēdārthamustānicayanigalanē

vādisaṅghē nṛsiṃhaḥ Á
krāntvā lōkaṃ svakīrtyā paraśudharamuniḥ

dambharājanyahantā

tālāṅkō’jñānadhārāvidalanaviṣayē
rājatē’sau gururnaḥ Á Á 9 Á Á

māsakhōpi dhṛtatāpasavēṣa
rāma ēṣa nigamāntavivēkē Á

kṛṣṇatāmupagataḥ kalihantā
hyēka ēva sakalārthakarō’bhūt Á Á 10 Á Á

nutaḥ paṇḍitalōkēna vṛtaḥ śiṣyagaṇaissadā Á
śritō mōkṣārthibhissadbhiḥ sthitassarvanṛṇāṃ hṛdi Á Á 11 Á Á
janimatāmavanāya cakāra ya -

jjaniśatē kṛpayā madhunāśanaḥ Á
sakalamēkapadē kṛtavānasau

nigamaśēkharalakṣmaṇayōgirāṭ Á Á 12 Á Á
majjantaṃ śiśumasmadādikamabhīkṣyājñānarōgāplutaṃ

snēhādrakṣitumañjasātra guruṇā mātṛtvamāsāditam Á
bhrānti dhvānta vidāraṇāya mahatā mārtāṇḍatāsāditā

māyāvādividāraṇē kṛtamahō śārdūlavikrīḍitam Á Á 13 Á Á
hā hantēti na vaktavyaṃ gurūṇāṃ virahārditaiḥ Á
tatkṛpāsāranirdhūtakalmaṣairnākajētṛbhiḥ Á Á 14 Á Á
dēva tvatpādapaṅkēruhadhṛtamatayaḥ

santi kēcidvarēṇyāḥ
kiṃ taiḥ tvaddattabhāgbhiḥ vipulamasulabhaṃ

tvāṃ vicinvadbhirāryaiḥ Á
tvaddāsyaṃ tvadvibhūtiṃ niravadhikatayā -

smākamāpādayadbhiḥ

śrīmadvēdānta rāmānujamunivacanai -
rēva dattābhayāḥ smaḥ Á Á 15 Á Á

śitaṃ śaraṃ marmaṇi samprayujya
bhōḥ vikatthasē kāla vṛthā jahīhi tat Á

yadasmadīyā guravaḥ sudhāmayaiḥ
vacōbhirasmaddhṛdayēṣu śēratē Á Á 16 Á Á

kā tvaṃ māyē kutra dhāma tvadīyaṃ
nāgantavyaṃ matsakāśaṃ bhavatyā Á

adya svāntē naḥ svadantē gurūṇāṃ
vācō hṛdyā vēdasārānuliptāḥ Á Á 17 Á Á

yati kṣamābhṛdakṣataṃ svamārgamatra rakṣitum Á
samaidhatādya vēdamauḻi rāghavānujātmanā Á Á 18 Á Á
namastasmai līlāvijitavimatabhrānta manasē

kalikṣōbhaprōdyattimiranikarākāśamaṇayē Á
śritāśēṣāghaughapraśamanasamudyatsmitajuṣē

susampatsandhātrē yatinṛpatirūpāya guravē Á Á 19 Á Á
mahatē karuṇārdrāya mahāvaibhavaśālinē Á
śrutyanta lakṣmaṇākhyāya guravē’stu namō namaḥ Á Á 20 Á Á

Á Á iti śrīvēdāntarāmānujamahādēśikan stōtraṃ samāptam Á Á

